[bookmark: _GoBack]Дәріс 3. Икемділік тұжырымдамасы және оны қолдану  
Дәріс жоспары:
1. Сұраныс пен ұсыныс икемділігі
2. Нарықтық тепе теңдікке салықтар, дотация мен тұрақты бағалардың (фиксированные цены) әсері 
       Тауар    бағасының   өзгеруі, тұтынушы   кірісі  мен   басқа    тауарлар   бағасының өзгеруі сұранысқа әртүрлі   әсер  етеді. Оны   икемділік   көрсеткіші  арқылы   көрсетеміз. Икемділік бір айнымалының екінші айнымалының өзгеруіне байланысты сезімталдық әсері. Сұраныс икемділігі сұраныстың не себепті және қандай мөлшерде өзгергенін зерттеу үшін пайдаланылады, яғни сұраныстың   икемділік   коэффициенті    сұраныс  функциясының   факторы, 1%  өзгерсе, сұраныс   қандай  мөлшерге  өзгеретінін  көрсетеді. 
       Сұраныс   икемділігінің 3 түрлі  коэффициенті  бар:
1. Сұраныстың   бағалық  икемділігі  (СБИ) - тауар бағасы 1 пайызға өзгергенде, затқа сұраныс қалай өзгеретінін көрсетеді.

                                               
Ep>1; Егер сұраныс көлемінің өсу пайызы бағаның өсу пайызынан көп болса және тауар бағасы төмендегенде жалпы түсім көбейетін -болса, онда сұраныс икемді болады.
Ep<1; Егер бағаның өсу пайызы сұраныс көлемінің өсу пайызынан көп болса және тауар бағасы төмендегенде жалпы түсім азаятын болса, онда сұраныс икемсіз болады
Ep=1 - Егер бағаның өсу пайызы сұраныс көлемінің өсу пайызымен бірдей болса және жалпы түсім өзгермейтін болса, онда тауар сұранысының икемділігі 1-ге тең болады, яғни сұраныс бірлікті икемділікте
Ep=∞ - болса, сұраныс өте икемді
Ep=0 - болса, сұраныс өте икемсіз
СБИ - ға әсер ететін факторлар:
1. сол тауарлардың субституттарының көп болуы,осы тауарға сұраныс икемдірек болады
2. үй шаруашылығының бюджетінде сол тауарға кететін шығынның үлес салмағы үлкен болса, ол тауарға сұраныс икемдірек болады
3. бірінші кезектегі тауарларға сұраныс икемсіз болады
4. уақытқа байланысты.
Икемділік графиктерінің нұсқалары 

1. Сұраныстың  табыстық   икемділігі (СТИ) - табыс 1 пайызға өзгерген кезде сұраныс қалай өзгеретінін көрсететін шама.

                                                          
Еі>0 болса, тауарлар кәдімгі болады
Еі<0 болса, тауарлар сапасыз
1. Сұраныстың   қиылысқан   икемділігі ( СҚИ) - бір тауардың бағасы 1 пайызға өзгерген кезде екінші тауарға сұранысқалай өзгеретінін көрсететін шама.
                                            Exy=ΔQx*Py/ΔPy*Qx 
Ехү>0 болса, тауарлар субститут болады
Ехү<0 болса, тауарлар сублемент болады
Ехү=0 болса,бейтарап болады
Ұсыныс икемділігі - баға 1 пайызға өзгерген кезде, ұсыныс көлемі неше пайызға өзгергенін көрсетеді

                                               
        Ұсыныс икемділігінің басты факторы уақыт. Өндіріске бейімделу, құрал жабдық, мамандануға уақытты қажет ететін тауарлар өндірісінің икемділігі төмен, ал тез өндірілетін тауарлардың ұсынысы икемдірек 
        2. Нарықтық тепе теңдікке салықтар, дотация мен тұрақты бағалардың (фиксированные цены) әсері
   Нарықты мемлекеттік реттеудің негізгі құралдары: 
        1 Салық ел бюджетіне алдын ала белгіленген нормативтер бойынша аударылатын ақша сомасы. Ол екі жақты әсер етеді: 
       А) салық төлеушілер сатушылар болса, S қисығы оңға жылжып,нарықтық баға өседі, себебі сатушы сондай кірістің сомасын алу үшін игіліктің бағасын салық сомасына жоғары бағаға сатады. 
       В) салық төлеушілер сатып алушылар болса, Д қисығы солға жылжып,нарықтық баға төмендейді, себебі сатып алушылар игіліктің бағасы салық сомасына төмен бағаға сатып алу мүмкіндігі туады. 
        2 Дотациялар-қайтарымсыз қаржылық көмек (жәрдемақы, субсидия, субвенция). Олар өндіруші мен тұтынушының бюджеттерінің арасында бөлінуіне байланысты екі түрде: 
        А) Өндірушілерге берілсе, ұсыныс қисығы төмен дотация мөлшеріне жылжиды, нарықтық баға төмендейді, дотация шығындарды төмендетумен бір болып табылады 
        В) кейбір тұтынушылар топтарына беріледі, сұраныс қисығы жоғары жылжып, нарықтық баға өседі, дотация табыстардың өсуімен бірдей. 
        3 Мемлекеттің тұрақты бағаларды бекітуі.
         Екі әдісі бар: А) Жоғарғы шекті бекіту. Берілген игіліктің жағдайы төмен тұтынушыларын қорғау мақсатында , инфляциялық процестерді шектеу үшін сатушыға өз тауарына не қызметіне тепе теңдік бағадан төмен деңгейдегі қоя алатын максималды бағасы. Кемшілігі: дефицит, «қара нарық», күрестің бағадан тыс әдістері: талон, кезек. 
        В) Төменгі шекті бекіту. Бағаның төменгі минималды шегі тепе теңдік бағадан жоғары болады, кейбір экономика салаларын (а|ш, ғылым) мемекеттік қолдау мақсатында, кейде сыртқы саудада шектеулермен (квота, демпинг) толықтырылады. Тағы бір мысал : минималды жалақы 

